[bookmark: _GoBack]ᐊᐅᓚᑦᑎᔨᓂᒃ ᓇᐃᓈᖅᓯᒪᔪᖅ ᕼᐋᒻᒪᓚᒃᑯᑦ ᓴᓂᕋᔭᖕᒥ ᐃᒪᕐᒧᑦ ᐱᔪᓐᓇᐅᑎ 
# 3BM-HAL 1520.
ᕼᐋᒻᒪᓚᒃᑯᑦ ᓴᓂᕋᔭᖕᒥ ᐃᓂᖃᖅᑐᖅ Foxe Basin ᐅᐊᖕᓇᖓᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ ᓄᓇᕗᒻᒥ ᓄᓇᙳᐊᕐᒥ ᓴᓂᒧᑦ 68°46’N−ᒥ ᐊᒻᒪ ᑐᑭᒧᑦ 81°01’W−ᒥ.  ᒫᓐᓇ ᓴᓂᕋᔭᖕᒥ ᐃᓄᖏᑦ ᒥᒃᓴᐅᓴᒃᑕᐅᓯᒪᕗᑦ 812-ᖑᓇᓱᒋᔭᐅᓪᓗᑎᒃ (2019).   Hᐋᒻᒪᓚᒃᑯᑦ ᓴᓂᕋᔭᖕᒥ ᑲᒪᒋᔭᒃᓴᖃᖅᐳᑦ ᐊᐅᓚᑦᑎᔭᕆᐊᖃᖅᖢᑎᒃ ᐃᒪᕐᒥᒃ ᐊᒃᑕᕐᕕᐊᓗᖕᒥᓪᓗ ᐊᒻᒪ ᑭᓈᓗᖃᕐᕕᖕᒥ.   ᑖᒃᑯᐊ ᐊᐅᓪᓚᑦᑎᕖᑦ ᐊᐅᓚᓂᖃᖅᑐᑦ ᒫᓐᓇ ᐱᔪᓐᓇᐅᑎᒧᑦ 3BM-HAL1520 ᐊᑐᐃᓐᓇᕐᓂᐊᖅᑐᖅ ᐊᐃᕆᓕ 29, 2020−ᖑᕋᓱᖕᓂᖓᓂ.
ᕼᐋᒻᒪᓚᒃᑯᑦ ᓴᓂᕋᔭᖕᒥ ᐃᒥᖅᑕᖃᑦᑕᖅᑐᑦ ᑕᓯᕐᒥ, ᑕᐃᔭᐅᔪᒥ Water Supply Lake−ᒥ, 3km ᐅᖓᓯᒃᑎᒋᓪᓗᓂ ᓄᓇᓕᖕᓂ ᐊᒻᒪ 1km−ᒥ ᒥᑦᑕᕐᕕᖕᒥ.  ᑕᓯᖅ ᐃᒪᐃᔭᖅᑕᐅᓲᖑᕗᖅ ᓯᑎᐱᕆᐅᓕᕌᖓᑦ ᐃᒥᖅᑕᕐᕕᖕᒧᐊᖅᑕᐅᕙᒃᖢᓂᓗ.  ᒫᓐᓇ ᐱᔪᓐᓇᐅᑎ ᐊᑐᕈᓐᓇᖅᑐᖅ 35,000 m3 ᐃᒪᕐᒥᒃ ᐅᑭᐅᓕᒫᒧᑦ.   ᐃᒥᖅᑕᕐᕕᖕᒥ ᐃᒥᖅᑖᓲᖑᖕᒥᔪᑦ DEW line−ᒥᐅᑕᑦ. ᑮᓇᐅᔭᓂᒃ ᐊᑐᓚᐅᖅᐳᑦ ᐃᒥᖅᑕᕐᕕᒃ ᓴᓇᔭᐅᑎᓪᓗᒍ ᐃᓱᒪᓪᓗᑎᒃ ᕼ ᐋᒻᒪᓚᒃᑯᑦ ᑲᒪᓂᐊᕋᓱᒋᓪᓗᒋᑦ ᑕᒪᐃᓐᓂᒃ ᐋᖅᑭᐅᒪᔾᔪᑎᒃᓴᓂᒃ DEW line−ᒥᐅᑕᐃᑦ ᑕᕝᕙᙵᑦ ᐃᒥᖅᑕᑐᐃᓐᓇᖅᐸᒃᑲᓗᐊᖅᑎᓪᓗᒋᑦ ᓇᖕᒥᓂᖅ ᐃᒥᖅᑕᐅᑎᒥᓂᒃ ᐊᑐᖅᖢᑎᒃ. DEW line−ᒥᐅᑕᑦ ᓇᖕᒥᓂᖅ ᐃᒪᕐᒧᑦ ᐱᔪᓐᓇᐅᑎᖃᖅᐳᑦ.
ᖃᐅᔨᒃᑲᐃᔨ ᐱᓕᕆᐊᖃᖅᑐᖅ ᒪᓕᒐᒃᓴᕆᔭᒃᓴᖓᓂᒃ ᓄᑖᖅ ᐃᒥᖅᑕᕐᕕᖕᒥ.  ᐋᖅᑭᒃᓯᒪᓂᒃᓴᖓ ᐱᓕᕆᐊᖅ ᐱᒋᐊᖅᑕᐅᓂᐊᖅᑐᖅ ᐋᖅᑭᒃᓯᒪᓂᒃᓴᖓᑕ ᐃᓗᓕᖏᑦ ᐊᖏᖅᑕᐅᓚᐅᖅᑎᓪᓗᒋᑦ.  ᓄᑖᖅ ᐃᒥᖅᑕᕐᕕᒃ ᐱᖁᔭᐅᔪᖅ ᐃᒪᑦᑎᐊᕙᐅᓂᖅᓴᖅᑕᖃᖁᓪᓗᒍ ᓈᒻᒪᖁᓪᓗᒍ ᑲᓇᑕᒥ ᐃᒥᖅᑕᐅᔪᓐᓇᖅᑐᑦ ᒪᓕᒐᒃᓴᓄᑦ.  ᓄᑖᖅ ᐃᒥᖅᑕᕐᕕᒃ ᐱᓇᓱᒃᑕᐅᔪᖅ ᓴᓇᔭᐅᓗᓂ ᐊᐅᓚᓂᖃᓕᕐᓗᓂᓗ ᐊᒡᒋᖅᑐᓂ ᐱᖓᓱᓂᑦ ᑎᓴᒪᓄᑦ ᐅᑭᐅᓄᑦ. 
ᑭᓈᓗᖃᕐᕕᒃ ᒪᕐᕉᓕᖅᑲᖓᔪᖅ ᐃᓂᖃᖅᑐᖅ 1km ᐅᖓᓯᒃᑎᒋᔪᒥ ᓄᓇᓕᖕᓂ.  ᑭᓈᓗᖃᕐᕕᒃ 1 ᐋᖅᑭᒃᓯᒪᓂᕆᔭᖓ ᓴᓇᔭᐅᒃᑲᓐᓂᕆᐊᖃᓚᐅᖅᓯᒪᔪᖅ ᐃᔾᔪᑦᑎᐊᕙᐅᙱᓐᓂᖓᓄᑦ ᑭᓈᓗᖃᕐᕕᐅᑉ ᐊᑖᓃᑦᑐᖅ.  ᑕᐃᒪᐃᓐᓂᖓᓄᑦ ᐃᕐᖓᓕᓚᐅᖅᐳᑦ ᑰᒐᖅᐸᓪᓕᐊᓪᓗᓂᓗ ᐃᑭᐊᖓᒍᑦ.  ᐋᖅᑭᒋᐊᖅᑕᐅᔾᔪᑎᓄᑦ ᖃᐅᔨᓴᕈᑎᑦ ᐊᑐᓕᖅᑎᑕᐅᓚᐅᖅᐳᑦ ᐱᔾᔪᑕᐅᔪᑦ ᓴᖅᑭᑕᐅᖁᓪᓗᒋᑦ ᐱᓕᕆᐊᖏᑦ ᐱᐊᓂᒃᑕᐅᔪᑦ ᖃᔅᓰᓐᓇᕈᓘᕗᑦ.  ᐊᔾᔨᒌᙱᑦᑐᑦ ᐱᓕᕆᐊᖑᖔᕈᓐᓇᖅᑐᑦ ᐃᓱᒪᒋᔭᐅᕙᓪᓕᐊᕗᑦ ᐱᔾᔪᑕᐅᔪᑦ ᓴᖅᑭᑕᐅᖁᓪᓗᒋᑦ ᑭᓈᓗᖃᕐᕕᖕᒥ.  ᐊᒻᒪᐃᓛᒃ ᑖᓐᓇ ᑭᓈᓗᖃᕐᕕᒃ ᐊᖏᒡᓕᒋᐊᖅᑕᐅᓚᐅᖅᐳᖅ ᐋᖅᑭᒋᐊᖅᑕᐅᒃᑲᓐᓂᖁᓪᓗᒍ HDPE ᐃᑭᐊᕐᒥᖓ ᑭᓈᓗᖃᕐᕕᑦᑎᐊᕙᐅᖁᓪᓗᒍ. ᑭᓈᓗᖃᕐᕕᒃ 2 ᑯᕕᖅᑕᕐᕕᑐᐃᓐᓇᐅᓪᓗᓂ.
ᐊᒃᑕᕐᕕᐊᓗᒃ ᐃᓂᖃᖅᑐᖅ ᑭᓈᓗᖃᕐᕕᐅᑉ ᖃᓂᒋᔮᓂ ᐃᓚᖃᖅᑐᖅ ᒫᓐᓇ ᐊᑐᖅᑕᐅᕙᒃᑐᒥ ᐊᒃᑕᕐᕕᐊᓗᖕᒥ ᓱᕈᕐᓇᖅᑐᓂᒡᓗ ᐃᓂᒋᔭᐅᓪᓗᓂ.  ᐊᒃᑕᕐᕕᒃ ᐋᖅᑭᒃᓱᑦᑎᐊᖅᓯᒪᙱᑦᑐᑦ ᐃᓗᓕᖃᑐᐃᓐᓇᕆᐊᖃᖅᑐᑦ ᐊᔾᔨᒌᙱᑦᑐᓂ ᓱᕈᕐᓇᖅᑐᓂᒃ.  
ᖃᐅᔨᒃᑲᐃᔨᒥᒃ ᒫᓐᓇ ᐱᓕᕆᔪᖃᖅᑐᑦ ᐊᒃᑕᑯᓄᑦ ᐋᖅᑭᐅᒪᑎᑦᑎᑦᑎᐊᕋᓱᒃᖢᓂ ᐊᒻᒪ ᐊᔪᙱᑦᑎᐊᕋᔭᕐᓂᖓᓄᑦ ᖃᐅᔨᓴᖅᑕᐅᔾᔪᑎᓂᒃ ᐊᒃᑕᑯᓄᑦ ᐊᐅᓚᑦᑎᓂᕐᒥᒃ.  ᐋᖅᑭᒃᓱᖅᑕᐅᕙᓪᓕᐊᓂᐊᖅᑐᖅ ᓄᑖᕐᒥ ᐃᓂᒋᓂᐊᖅᑕᖓᓂ ᓂᕈᐊᖅᑕᐅᔪᖄᓂᒃᑯᓂ. ᓄᑖᖅ ᐃᓂᒋᔭᖓ 



ᐃᓂᒋᔭᐅᔪᓐᓇᕐᓂᐊᖅᑐᖅ ᐊᔾᔨᒌᙱᕈᓘᔭᖅᑐᓄᑦ ᐊᒃᑕᑯᓄᑦ ᐱᐊᓂᒃᑕᐅᕙᓪᓕᐊᓂᐊᕋᓱᒋᔭᐅᓪᓗᓂ ᐅᑭᐅᓄᑦ ᐱᖓᓱᓂᒃ ᑎᓴᒪᓂᒡᓘᓐᓃᑦ. ᐃᓛᒃᑰᖅᑐᑦ ᐱᓕᕆᕝᕕᐅᖃᑦᑕᕐᓂᐊᖅᑐᑦ ᑕᒪᐃᓐᓄᑦ ᐊᒃᑕᑯᓄᑦ. ᓄᑖᖅ ᐃᓂᒃᓴᖓ ᐊᕙᓗᓕᖅᑕᐅᓗᓂ ᒪᑐᐃᕐᕕᖃᕐᓂᐊᖅᑐᖅ. 
Hᐋᒻᒪᓚᒃᑯᑦ ᐱᓕᕆᖃᑦᑕᖅᑐᑦ ᐊᐅᔭᒃᑯᑦ ᖃᐅᔨᓴᖅᐸᒃᖢᑎᒃ ᑐᓂᓯᓲᖑᕗᓪᓗ ᐊᕐᕌᒍᓕᒫᖅᓯᐅᑎᓂᒃ ᐅᓂᒃᑳᓂᒃ ᑭᖑᕙᙱᖦᖢᑎᒃ.   ᑕᐃᒪᐃᓐᓂᖓᓄᑦ, ᐅᑭᐅᓄᑦ ᑕᓪᓕᒪᓄᑦ ᓄᑖᙳᕆᐊᖅᑕᐅᖃᑦᑕᕆᐊᖃᖅᑐᖅ ᐃᒪᕐᒧᑦ ᐱᔪᓐᓇᐅᑦ.  ᐊᑯᓂᐅᓂᖓ ᐅᑭᐅᓄᑦ ᑕᓪᓕᒪᓄᑦ ᐱᑎᑦᑎᓇᔭᖅᑐᖅ ᑐᑭᖃᑦᑎᐊᖅᑐᒥᒃ ᐱᕕᒃᓴᒥᒃ ᐱᔪᓐᓇᐅᑎᖃᖅᑎᑦᑎᔨᒧᑦ ᓇᓗᓇᐃᕆᓗᓂ ᐊᔪᙱᓐᓂᖓᓂᒃ ᐊᑯᓂᐅᔪᒃᑯᑦ ᐱᔭᕆᐊᓕᖕᓂᑦ ᐱᔪᓐᓇᐅᑎᒥᒃ ᐋᖅᑭᒃᓯᓗᑎᒃᓗ ᒪᓕᑦᑎᐊᖅᑐᓂᒃ ᒪᓕᒋᐊᓕᖏᓐᓂ ᐅᓂᒃᑳᓂᑦ.   

